
ANNOTATSIYA. Ushbu maqola maktab o‘quvchilari o‘rtasida sport
musobagalarining ahamiyatiga, yosh sportchilarning musobaqalar jarayonida axloqiy va
ruhiy tarbiyasiga bag‘ishlangan.

Kalit so‘zlar: sport musobagqalari, jismoniy tarbiya, raqibga nisbatan munosabat,
o‘zaro tushunish, bir-birini qo‘llab-quvvatlash, intizom, mas’uliyat hissi.

KIRISH
Yosh avlod tarbiyasiga katta ahamiyat berilar ekan, ta’lim-tarbiya sohasida
faoliyat ko‘rsatayotgan pedagoglarimiz zimmasiga yuklangan ma’suliyat yanada oshadi.
Yoshlarni sog‘lom turmush tarziga o‘rgatish, jamiyatimizda sog‘lom mubhitni yaratish,
yoshlarni jismoniy, ruxiy va aqliy, bir so‘z bilan aytganda ularni komil inson qilib
tarbiyalash, biz pedagoglar oldida turgan va amalga oshirishimiz zarur bo‘lgan eng

muhim vazifalardan biridir.

Sinfdan tashqari va maktabdan tashqari jismoniy tarbiya bo‘yicha ishlarning bir
shakli, ya’ni sport musobaqalari yoshlar tarbiyasi uchun muhim o‘rin tutadi. Sport bilan
shug‘ullanish va musobaqalarda qatnashish jarayonlari o‘quvchi  yoshlarimizda
intizomlilik, o‘zini tuta bilish, maqsadga intilish, ga’tiyatlilik, mustaqillik, o‘z kuchiga
ishonch, tashabbuskorlik, mardlik, chidamlilik va juda ko‘p shular kabi sifatlarni
shakllantirishga sharoit yaratib beradi. Shuning uchun sport musobaqalarini tashkil qilish
va unumli o‘tkazish jarayonlariga katta e’tibor qaratiladi. Yana shunga e’tibor berish
kerak-ki, bolalarda musobaqalarga qiziqish uyg‘otish bilan birga raqibiga bo‘lgan
hurmatni shakllantirish ham eng muhim vazifalardan biridir.

Qaysi sport turini olmaylik hamisha musobaqgalarda raqibni hurmat qilish talab
etiladi, lekin bu har-bir sport turida o°ziga xos xususiyatga ega. Masalan, kurash sport
turida raqibga ta’zim qilish uni hurmat qilishimizni, qolaversa raqibning shaxsiga va
jamoasiga bo‘lgan hurmatini namoyon qiladi. Shuningdek, musobaqa jarayoni qanchalik
keskin va murosasiz jangovar su’ratda o‘tmasin, uning so‘nggida mag‘lubiyatga uchragan
kurashchi o0‘z raqibini hammadan birinchi bo‘lib chin ko‘ngildan qutlaydi, albatta, uning
bu harakati kelgusi o‘tkaziladigan musobaqalarda oliy o‘rinlar olish uchun poydevor
bo‘lib xizmat qiladi.

Kuzatishlar shuni ko‘rsatadiki, musobaqa  jarayonida sportchining barcha
qobiliyatlari va sifatlari shakllanadi hamda namoyon bo‘ladi. Musobaqalar ko‘pincha
yuqori emotsional tarzda o‘tkazilganligi sababli hatto tomoshabinlar ham o°z xulqi bilan
salbiy, ba’zida ijobiy ta’sir ko‘rsatishadi. Shunday sharoitda musobaqalar yoshlarda biri-
biriga yordam berish, bir jamoa bo‘lib musobaqa qoidalarini ahil bajarishda, umumiy
magsadlarga erishishda o‘zaro javobgarligining shakllanishiga yordam beradi. Shuning
uchun yoshlar o‘rtasida o‘tkaziladigan sport turlari bo‘yicha musobaqalarning sifatiga
katta e’tibor garatilsa magsadga muvofiq bo‘ladi.

Musobagqalar rivojlantiradi, agar:

a) ular bolaning yosh xususiyatlariga va uning imkoniyatlariga mos kelsa;

b) shu bilan birga musobaqa murakkabligi bolalar imkoniyatlaridan biroz
yuqoriroq bo‘lsa.

Albatta, bu turdagi musobaqalar bolaning o°zi uchun qiziqarli va jozibali bo‘lishi

lozim.

Birinchidan, musobaqalar bolalarning ichki motivatsiyasini va yuqori natijalarga
erishish istagini rivojlantirishga yordam beradi. Bolalar musobaqalarda qatnashganda,
muvaffaqiyatlarga erishish o‘zlarining sa’yi-harakatlari va gat’iyatliligiga bog‘ligligini
tushunishadi. Ular intizom, mehnatsevarlik va mas’uliyatni o‘rganadilar, bu esa bunday
ko‘nikmalarni hayotning boshga sohalarida qo‘llashlariga imkoniyat yaratadi.

Ikkinchidan, musobaqalar bolalarni jamoada ishlashga o‘rgatadi. Qaysi sport turi
yoki o‘yin bilan shug‘ullanmasin, bolalar hamkorlik, muloqot va bir-birlarini qo‘llab-
quvvatlashning ahamiyati haqida bilib olishadi. Ular sheriklar bilan birgalikda garor
qabul qilishni o‘rganadilar va zamonaviy jamiyatda ajralmas bo‘lgan jamoaviy ish
ko‘nikmalarini rivojlantiradilar.

Uchinchidan, musobaqalar bolalarning sport va jismoniy ko‘nikmalarini
rivojlantiradi. Ular muvofiglashtirish, moslashuvchanlik, kuch va chidamlilikni
yaxshilashga yordam beradi. Muntazam mashg‘ulotlar va musobaqalarga tayyorgarlik
bolalarga sog‘lom turmush tarzini sagqlashga va butun hayoti davomida olib boradigan
jjobiy odatlarni shakllantirishga yordam beradi. Va nihoyat, musobaqgalar stressni
boshqarish va muvaffaqgiyatsizlikni boshqarish ko‘nikmalarini rivojlantiradi. Hayotda har
doim sinovlar xamda muvaffaqiyatsizliklar bo‘ladi,shuning uchun musobagalarga
o‘rganib qolgan bolalar ularni shaxsiy o‘sish va rivojlanish uchun imkoniyat sifatida
qabul qilishni o‘rganadilar. Ular muammolarni qanday hal qilishni va yangi vaziyatlarga
moslashishni o‘rganadilar, shuningdek, keyingi harakatlar uchun motivatsiya va kuch
topadilar.

XULOSA

Shunday qilib, musobagalar bolalarning rivojlanishida juda muxim rol o‘ynaydi.
Ular ichki motivatsiya, jamoaviy ish qobiliyatlari, jismoniy faollik va stressni boshqarish
qobiliyatini rivojlantirishga yordam beradi. Shuning uchun bolalarni musobaqalarda
ishtirok yetishni qo‘llab-quvvatlash va rag‘batlantirish, ularning o‘sishi va o‘zini
namoyon qilishi uchun sharoit yaratish muhimdir.

Musobaqalarda, tanlovlarda ishtirok etishning foydali tomonlari shunda ki, ular
bolalarning imkoniyatlarni tekshirishga yordam beradi, tayyorgarlik darajasini baholaydi,
o‘zini- o‘zi tartibga solishni va qobiliyatlarini namoyish etishga sharoit yaratadi.

Musobaga davomida yangi do‘stlar orttiradi. Bundan tashqari, yaxshi tashkil etilgan

musobaqalar tayyorgarlikdagi ( texnik-taktik, ruxiy, aqliy va boshqa) "muammoli"
jihatlarni ochib beradi.

Yosh sportchilar o‘zlarining faoliyatlari muximligini, kerakliligini xis etishlari
uchun oldilariga qo‘ygan magqsadlari aniq bo‘lishi kerak. Usha magsadlariga intilgan
holda ular qiziqish bilan shug‘ullanadilar. Sportdagi muvaffaqiyatlarga intilish yosh
sportchilardan mashaqgqatlarni yengib o‘tish, 0‘z oldiga buyuk bir magsadni qo‘yib, ya’ni
0‘z Vatanining himoya qilish, tug‘ilib o‘sgan mamlakat madxiyasini baralla yangratish,
sportchi uchun bundan ulug® baxt yo‘qligini xis qilishi kerak. Agarda jaxon
chempionatlarida g‘olib bo‘lgan sportchilarimiz shoxsupa ustiga chiqqanda ko‘rsangiz,
ularning ko‘zlari ichki his tuyg‘ularini izxor qiladi.

Mana shunday xis tuyg‘ularni yosh sportchilar ongiga singdirish, bu buyuk
magqgsadlar sari doimo olg‘a intilishda ruxiy tomondan quvvat beradi. O’quv
mashg‘ulotlar va musobaqalar yordamida sportchi yoshlarimizni ma’naviy jixatdan
yetuk, komil inson qilib tarbiyalash eng muxim vositalardan biri bo‘lib xizmat giladi.

